
ग्रामीण बच्चों का भविष्य सं वारने  में  जु टे  गु रुओं  की कहानियाँ ग्रामीण बच्चों का भविष्य सं वारने  में  जु टे  गु रुओं  की कहानियाँ           



टीचर कनेक्शन की कोशिश रही है कि उन गुरुओं की सीख या अनुभवटीचर कनेक्शन की कोशिश रही है कि उन गुरुओं की सीख या अनुभव
यहाँ साझा किए जाएँ  जो दूसरों के  लिए भी मिसाल बने। देश के  कईयहाँ साझा किए जाएँ  जो दूसरों के  लिए भी मिसाल बने। देश के  कई
हिस्सों में ऐसे टीचर हैं जो बिना किसी लालच या उम्मीद के  बच्चों कोहिस्सों में ऐसे टीचर हैं जो बिना किसी लालच या उम्मीद के  बच्चों को
पढ़ाई के  साथ नेक इंसान बनाने की धुन में लगे हैं। न उन्हें खुद की फ़िक्रपढ़ाई के  साथ नेक इंसान बनाने की धुन में लगे हैं। न उन्हें खुद की फ़िक्र
है ना अपने मित्र रिश्तेदारों के  तानों की। शायद यही तपस्या है जो तेज़ी सेहै ना अपने मित्र रिश्तेदारों के  तानों की। शायद यही तपस्या है जो तेज़ी से
बदलती ज़िंदगी में भी उन्हें अपने छात्रों को बेहतर इंसान बनाने की ताक़तबदलती ज़िंदगी में भी उन्हें अपने छात्रों को बेहतर इंसान बनाने की ताक़त
देती है।देती है।  

कु छ ऐसे गुरु भी हैं जो दफ़्तर का काम या घर की ज़िम्मेदारी पूरी कर उनकु छ ऐसे गुरु भी हैं जो दफ़्तर का काम या घर की ज़िम्मेदारी पूरी कर उन
बच्चों को किताबों से जोड़ रहे हैं जो स्कू ल का मुँह नहीं देख सके  हैं। इसबच्चों को किताबों से जोड़ रहे हैं जो स्कू ल का मुँह नहीं देख सके  हैं। इस
अंक में ऐसे गुरुओं की कहानी और अनुभव प्रेरणदायक हैं।अंक में ऐसे गुरुओं की कहानी और अनुभव प्रेरणदायक हैं।  

हालाँकि आज भी दूर दराज में कई सरकारी स्कू लों में मूलभूत सुविधाओंहालाँकि आज भी दूर दराज में कई सरकारी स्कू लों में मूलभूत सुविधाओं
की कमी सुनाई पड़ जाती है। कहीं साधन की कमी है तो कहीं टीचर कमकी कमी सुनाई पड़ जाती है। कहीं साधन की कमी है तो कहीं टीचर कम
हैं। टीचर हैं भी तो सभी विषयों के  नहीं हैं। कु छ ऐसे भी हैं जो वो विषयहैं। टीचर हैं भी तो सभी विषयों के  नहीं हैं। कु छ ऐसे भी हैं जो वो विषय
पढ़ा रहे हैं जिसमें वो स्नातक नहीं हैं।पढ़ा रहे हैं जिसमें वो स्नातक नहीं हैं।  

हाल ही में टाटा इंस्टीट्यूट ऑफ सोशल साइंसेज (TISS) में शिक्षक शिक्षाहाल ही में टाटा इंस्टीट्यूट ऑफ सोशल साइंसेज (TISS) में शिक्षक शिक्षा
उत्कृ ष्टता कें द्र (CETE) ने 'हर बच्चे के  लिए सही शिक्षक' विषय पर एकउत्कृ ष्टता कें द्र (CETE) ने 'हर बच्चे के  लिए सही शिक्षक' विषय पर एक
सर्वे किया हे, जिसमें यह सामने आया है कि देश में गणित पढ़ाने वाले 41सर्वे किया हे, जिसमें यह सामने आया है कि देश में गणित पढ़ाने वाले 41
प्रतिशत ऐसे शिक्षक हैं, जिन्होंने ग्रेजुएशन में गणित की पढ़ाई की ही नहींप्रतिशत ऐसे शिक्षक हैं, जिन्होंने ग्रेजुएशन में गणित की पढ़ाई की ही नहीं
है। टाटा इंस्टीस्यूट के  अनुसार, आठ राज्यों के  सरकारी और निजी दोनोंहै। टाटा इंस्टीस्यूट के  अनुसार, आठ राज्यों के  सरकारी और निजी दोनों
स्कू लों में 35 से 41 प्रतिशत गणित शिक्षकों के  पास स्नातक स्तर परस्कू लों में 35 से 41 प्रतिशत गणित शिक्षकों के  पास स्नातक स्तर पर
गणित एक विषय के  रूप में नहीं था।गणित एक विषय के  रूप में नहीं था।  

इस सर्वे में महाराष्ट्र , बिहार, असम, छत्तीसगढ़, कर्नाटक, पंजाब, मिजोरम,इस सर्वे में महाराष्ट्र , बिहार, असम, छत्तीसगढ़, कर्नाटक, पंजाब, मिजोरम,
तेलंगाना के  22 स्कू लों में 3615 शिक्षक 422 मुख्य शिक्षक 68 शिक्षकतेलंगाना के  22 स्कू लों में 3615 शिक्षक 422 मुख्य शिक्षक 68 शिक्षक
शिक्षा संस्थान और बीएड में पढ़ने वाले 1481 छात्र शिक्षक और 268शिक्षा संस्थान और बीएड में पढ़ने वाले 1481 छात्र शिक्षक और 268
टीचर और एजुके टर शामिल थे।टीचर और एजुके टर शामिल थे।  

यानी एक तरफ़ कु छ गुरु देश का भविष्य सँवारने में खुद को झोंक दिए हैंयानी एक तरफ़ कु छ गुरु देश का भविष्य सँवारने में खुद को झोंक दिए हैं
तो वहीं दूसरी तरफ़ ख़ास विषयों में टीचरों की कमी भी है। समस्या गंभीरतो वहीं दूसरी तरफ़ ख़ास विषयों में टीचरों की कमी भी है। समस्या गंभीर
है जिसपर समय रहते सोचना होगा। सवाल देश के  भविष्य का है।है जिसपर समय रहते सोचना होगा। सवाल देश के  भविष्य का है।

ग्रामीण गुरु

दिवेंद्र सिं ह

प्राथमिक विद्यालय गायघाट वैसे तो उत्तर प्रदेश के  दूसरे सरकारी
स्कू लों की तरह ही है, लेकिन एक चीज है जो इसे दूसरे स्कू लों से
अलग बनाती है। जी हाँ, यहाँ विशेष हैं ममता और आराधना मैम, जो
बच्चों के  साथ उनके  अभिभावकों की भी पसंदीदा टीचर हैं।

प्रदेश के  गोरखपुर जिले के  जंगल कौड़िया ब्लॉक में है प्राथमिक
विद्यालय गायघाट। वैसे तो साल भर यहाँ पर सब सही चलता है,
लेकिन बरसात के  चार महीनों में बाढ़ के  चलते यहाँ अलग ही
हालात हो जाते हैं।

इस स्कू ल में आसपास के  गाँवों के  बच्चों के  साथ ही नदी के  पार के
बच्चे भी आते हैं, लेकिन दो साल पहले बच्चों के  साथ यहाँ के
शिक्षकों को भी लगा कि शायद अब इन बच्चों का स्कू ल छू ट
जाएगा।

बाढ़ के  समय चारबाढ़ के  समय चार
महीनों के  लिए नावमहीनों के  लिए नाव
से आते हैं इस स्कू लसे आते हैं इस स्कू ल
में बच्चेमें बच्चे

मिलिए गोरखपु र के  एक प्राथमिक विद्यालय
के  उन टीचर्स  से  जिनकी तारीफ बच्चे  ही

नहीं उनके  अभिभावक भी करते  हैं ; तभी तो
यहाँ  के  बच्चे  बाढ़ के  समय भी नाव से  स्कू ल

आते  हैं ।



ग्रामीण गुरु
एसडीएम से शिकायत के  बाद इनकी बात सुनी गई और पीपे का
पुल लगाने वाले ठे के दार से बात हुई कि वो चार महीनों के  लिए नाव
की व्यवस्था करेंगे।

लेकिन इनकी मुसीबतें ऐसे ही नहीं कम हो जाती हैं, कई बार तो
स्कू ल में भी पानी भर जाता है। तब इन्हें कोई दूसरी जगह तलाशनी
होती है, जहाँ पर बच्चों को पढ़ाया जा सके , कभी रसोइया के  घर तो
कभी कहीं और स्कू ल लगाना पड़ता है।

ममता राय आगे कहती हैं, "कई बार तो लोग कहते हैं कि अगर
इतनी परेशानी हो रही है उतने दिन स्कू ल क्यों नहीं बंद कर देते हैं;
लेकिन हमारा मानना है कि एक दिन भी बंद करेंगे तो नुकसान तो
हमारा और बच्चों का ही होगा।"

इस स्कू ल में ममता सिंह के  साथ तीन सहायक अध्यापक और एक
शिक्षामित्र हैं, ऐसे में ये सभी कई बार अलग-अलग टोला बाँट लेते हैं
कि कौन कहाँ पर जाकर बच्चों को पढ़ाएगा।

इतना कु छ होने के  बाद भी यहाँ इस समय 102 बच्चों का नामांकन
है, प्राथमिक विद्यालय की सहायक अध्यापिका आराधना सिंह गाँव
कनेक्शन से बताती हैं, "बच्चों को पढ़ने में बड़ा मजा आता हैं, वह
जिस परिवेश से आते हैं, उस परिवेश के  बारे में हम सब कु छ जानते
हैं, उनके  घर-परिवार के  बारे में भी जान जाते हैं, तभी तो हम उसी
हिसाब से बच्चों को भी पढ़ाते हैं।"

आराधना शायद इसीलिए बच्चों की सबसे पसंदीदा टीचर हैं, क्योंकि
उनकी तमाम विशेषताओं में सबसे बड़ी विशेषता है उनका बेहद
संवेदनशील होना। वो समय-समय पर गाँव में जाकर अभिभावकों से
मिलती रहती हैं और पैरेंट-टीचर मीटिंग में उन्हें स्कू ल भी बुलाती
रहती हैं।

कविताओं और कहानियों के  ज़रिए बच्चों को पढ़ाती हैं, तभी तो कोई
बच्चा छु ट्टी नहीं लेना चाहता है। वो आगे कहती हैं, "पहले बच्चे स्कू ल
ही नहीं आना चाहते थे और न ही पढ़ने में रुचि लेते थे, लेकिन जब से
हमने तरह-तरह की एक्टिविटी शुरू की तब से बच्चे उसमें हिस्सा भी
लेते हैं और स्कू ल भी आना चाहते हैं।"

"बच्चे तो अब छु ट्टी भी नहीं लेना चाहते हैं और किसी दिन अगर छु ट्टी
ले भी ली और एक्टिविटी मिस कर दी तो अगले दिन जब आते हैं, तो
सबसे पहले यही पूछते हैं कि कल स्कू ल में क्या हुआ था। "
आराधना सिंह ने आगे कहा।

प्राथमिक विद्यालय की प्रधानाध्यापिका ममता राय उस दिन के  बारे
में गाँव कनेक्शन से बताती हैं, "स्कू ल के  एकदम पास से रोहिणी
नदी बहती है, कई बच्चे नदी के  उस पार से आते हैं, वैसे तो साल भर
उस पर पीपे का पुल लगा होता है, जिससे होकर बच्चे स्कू ल आते
हैं।"

वो आगे कहती हैं, "लेकिन बाढ़ के  चार महीनों में पीपा का पुल हटा
दिया जाता है, तब नाव से बच्चे इस पार आते हैं; बच्चों के
अभिभावक बच्चों को नाव से स्कू ल भेजने में डरते हैं, तब हम लोग
वहाँ जाकर उन्हें समझाते हैं।"

"लेकिन दो साल पहले तो नाव भी हट गई, जिससे बच्चे स्कू ल ही
नहीं आ पा रहे थे; साल 2022 की बात है कई दिन तक जब नाव
नहीं लगी तो एसडीएम के  पास फोन कर शिकायत की गई, सोचिए
कोई बच्चा कई दिन तक स्कू ल ही नहीं जा पाएगा तो अभिभावक
अपने बच्चों का एडमिशन दूसरे स्कू ल में तो करा ही देंगे, बच्चों की
पढ़ाई का नुकसान होगा वो अलग।" ममता सिंह ने आगे बताया।



5www.gaonconnection.com

इस गाँव के  बच्चों ने कर
ली है किताबों से दोस्ती

ग्रामीण गुरु

किताबों से  दोस्ती करना थोड़ा मु श्किल होता है , ले किन जहाँ  एक
बार दोस्ती हो गई तो किताबें  आपका साथ कभी नहीं छोड़ती। तभी
तो इस दे वरिया के  सरकारी स्कू ल के  मास्टर जी आजकल बच्चों की
दोस्ती किताबों से  करा रहे  हैं । गाँ व के  इस सरकारी स्कू ल की अपनी
लाइब्रे री है ।

पैसे पास होते तो चार चने लाते,
चार में से एक चना घोड़े को खिलाते,

घोड़े को खिलाते, घोड़ा पीठ पर बिठाता
घोड़ा पीठ पर बिठाता तो बड़ा मज़ा आता।

चौथी कक्षा में पढ़ने वाली नेहा बड़े मन से कविता सुना रही थीं, आजकल उनका मन
कविताओं और कहानियों में लगने लगा है। आखिर उनकी स्कू ल में लाइब्रेरी जो है, जहाँ
पर वो अपने मन की किताबें पढ़ती हैं।

नेहा हँसते हुए गाँव कनेक्शन से कहती हैं, "हम सब रोज़ पुस्तकालय जाते हैं और वहाँ बहुत सी किताबें हैं; हमने अभी तक प्लूटो, टिनटिन जैसी
किताबें पढ़ी हैं।"

"इनमें से मुझे जो सबसे पसंद है वो है साइकिल, उसमे कविता भी है और कहानी भी है उसी की एक कविता है, कौन नारियल के  पेड़ो पर जादू सा कर
जाता है, बंध कटोरी के  अंदर मीठा सा जल भर जाता है। " नेहा फिर से अपनी पसंदीदा कविता सुनाने लगीं।

मानवेंद्र सिं ह



अनिल की ये पहली नौकरी थी और जब
फरवरी 2021 में उन्होंने इस सरकारी स्कू ल को
ज्वाइन किया तो सबसे पहला ख़्याल उनके  मन
में लाइब्रेरी का आया। 

उनका मानना था कि विद्यालय में पुस्तकालय
होना ही चाहिए। ऐसा इसलिए भी था, क्योंकि
अनिल की पढ़ाई बनारस हिन्दू विश्वविद्यालय से
हुई है, जहाँ वो अपने दोस्तों के  साथ लाइब्रेरी
जाया करते थे, यही वजह थी उनको लाइब्रेरी के
महत्व का एहसास था।

रील और इंटरनेट के  इस युग में अक्सर हम
देखते हैं कि लोगों ने किताबें पढ़ना छोड़ दिया है।
ये जानते हुए भी कि उसके  कितने फायदें है लोग
और ख़ासकर बच्चों के  लिए।

लेकिन सोचिए अगर ऐसा टीचर आपको मिला
होता जो बचपन से ही आपकी दोस्ती किताबों से
करा देता। वो आपको सिर्फ  परीक्षा पास करने के
लिए नहीं, बल्कि आपको किताबों से प्रेम करा
देता तो आज आप भी किताबों से घिरे होते, उनके
प्यार में होते।

आप हम तो नहीं लेकिन उत्तर प्रदेश के   देवरिया
ज़िले में रुद्रपुर के  प्राथमिक विद्यालय के  बच्चों
को ऐसे एक गुरु मिल गए हैं, जिन्होंने स्कू ल के
बच्चों को किताबों की दुनिया से मिलवाया है।

अनिल यादव ने फरवरी 2021 में इस सरकारी
स्कू ल को ज्वाइन किया, तब स्कू ल के  बच्चों का
किताबों से और पढ़ाई से कोई खास लगाव नहीं
था और इसी समस्या के  समाधान के  रूप में
उनके  स्कू ल में लाइब्रेरी खोलने का विचार
आया। फिर क्या था वो लग गए अपने काम में
और बना डाली एक खूबसूरत लाइब्रेरी।

अनिल गाँव कनेक्शन से बताते है, "विद्यालय में
उतने क्लासरूम नहीं है, कि हम अलग से
क्लासरूम को लाइब्रेरी बना ले और वहाँ पढ़ने
के  लिए अलग से पीरियड नहीं था, अभी टाइम
टेबल में उस चीज़ को डाला गया है कि एक
पीरियड है लाइब्रेरी के  लिए।"

वो आगे कहते हैं, "मेरे  दिमाग में था कि
पुस्तकालय तो होना चाहिए, क्योंकि सरकार ने
भी रीडिंग कॉर्नर की बात कही है; उसके  लिए
सबसे पहले एक अलमारी थी, जिसको ठीक
किया गया, बच्चों ने ही उस पर चार्ट पेपर लगा
कर उसे सजाया और भी चीज़े लगायी, ये सब
मैंने अपनी सैलरी से दिया, क्योंकि हम सहायक
अध्यापक हैं तो सैलरी से 1500 रूपए मेरा
बच्चों के  ऊपर समर्पित है।"

ग्रामीण गुरु

अनिल ने मुस्कु राते हुए कहा, "ये काम मुझे भी बहुत पसंद
है, इसलिए पढ़ने का जो भाव है, उसको हम धीरे-धीरे
बच्चों में भी लाने का प्रयास कर रहे हैं।"

वो आगे कहते हैं, "बच्चे खुद से ही किताब लेते हैं और
रजिस्टर में अपना नाम लिखते हैं ; वो रजिस्टर इस वक़्त
पूरा भर चुका है और समय पर वो किताब पढ़ के  जमा भी
कर देते हैं; लाइब्रेरी में इस समय लगभग 300 से ज़्यादा
किताबें मौजूद है।"

अनिल बताते हैं कि बच्चों को किताबों की तरफ आकर्षित
करना आसान काम नहीं था, लेकिन लगातार प्रयास और
कभी बच्चों को प्यार से तो कभी डाँट कर लाइब्रेरी और
किताबों से वो जोड़ पाए हैं। इसके  लिए उन्होंने और भी
कई तरीकों का पालन किया जिससे बच्चों का लगाव और
इंटरेस्ट किताबों में बढ़ सके ।"

"बच्चों को किताबों से जोड़ना आसान नहीं होता, सिर्फ
बच्चे ही नहीं आप या हम ही क्यों न हो किताबों से लगाव
बहुत जटिल प्रक्रिया है; इसमें समय लगता है तो इस काम
को करने के  लिए हम अलग अलग तरीकों का इस्तेमाल
करते हैं। " अनिल ने आगे कहा।

पुस्तकालय के  संचालक और किताबों का सही ढंग से
प्रयोग सीखने का श्रेय अनिल ने टाटा ट्रस्ट की एक संस्था
पराग को देते हैं। जहाँ उन्होंने लाइब्रेरी के  संचालन से
लेकर बहुत सारी बातें सीखी। अनिल यादव बताते हैं,
"हमको मालूम चला की टाटा ट्रस्ट की एक संस्था है पराग
वो ऑनलाइन माध्यम से एक कोर्स कराते हैं; तो वहीं से
थोड़ा सा जाना और समझा, वहीं से समझ मिली की
पुस्तकालय को कै से संचालित करना है और कै से अलग-
अलग तरीकों से किताबों का उपयोग करना है, ताकि
बच्चों का जुड़ाव किताबों से हो पाए।"

वो आगे कहते हैं, "हम कु छ एकलव्य पब्लिके शन की 
किताबें  अपने पैसों से लेकर आए, फिर इक़बाल, एक
तारा जो भोपाल से लेकर के  आए, वहाँ से हम 8000
रूपए तक की किताबें खुद के  पैसों से ख़रीदे; फिर दिल्ली
गए विश्व पुस्तक मेले में वहाँ से किताबें ले आए, बच्चों की
कु छ पत्रिकाएँ  भी मँगाते रहते हैं।"

www.gaonconnection.comग्रामीण गुरु

पाँचवीं कक्षा में पढ़ने वाली कालबेलिया समुदाय की शिवानी को
पहले हिंदी भी नहीं बोलने आती थी, लेकिन आजकल अपनी क्लास
में पढ़ने में सबसे आगे हैं। हिंदी ही नहीं, दूसरे विषय में भी अव्वल हैं।

शिवानी राजस्थान के  कोटा जिले के  परालिया की ढाणी राजकीय
प्राथमिक विद्यालय में पढ़ती हैं, जहाँ बेहतर पढ़ाई के  साथ डिजिटल
अटेंडेंस होती है। ये मुमकिन हो सका है उनकी टीचर बीना के दावत
की वजह से। 

इस स्कू ल में ज़्यादातर बच्चे कालबेलिया, मोग्या जैसे समुदाय से
आते हैं, जो घूम-घूमकर अपना जीवन बसर करते हैं। पढ़ाई-लिखाई
से कभी इनका दूर-दूर तक नाता नहीं था। हिंदी बोलना तो दूर की
बात है।

ख़ास बात ये है कि इस स्कू ल को अब पीएम श्री योजना के  लिए
चुना गया है।

शिवानी गाँव कनेक्शन से बताती हैं, "मुझे हिंदी बिल्कु ल भी नहीं
आती थी, लेकिन बीना मैम ने हमें बहुत कु छ सिखा दिया है, अब तो
मैं भी उनकी तरह टीचर बनना चाहती हूँ ।"

बीना के दावत ने जब ये स्कू ल ज्वाइन किया था तब यहाँ पर लगभग
25 बच्चे पढ़ने आते थे, लेकिन उनके  सफल प्रयासों के  जरिये अब
यहाँ पर 60 बच्चे पढ़ने आते हैं। बीना बताती हैं, “कोरोना वायरस
के  समय हमने डिजिटल वर्ल्ड के  जरिये गाँवो में शिक्षा को पहुँ चाया;
हम व्हाट्सएप ग्रुप के  ज़रिए बच्चों को होमवर्क  देते थे, जिससे बच्चों
की पढ़ाई में किसी तरह की रुकावट न आए।"

राजस्थान के  हाशिए वाले जनजातीय समुदाय
के  स्कू ल को हाइटेक बनाने का जुनून

राजस्थान की राजधानी जयपु र से  करीब 250 किलोमीटर दू र कोटा के  एक ग्रामीण स्कू ल में  डिजिटल
अटें डेंस छोटी बात नहीं है । ये  स्कू ल पीएम श्री योजना में  शामिल किया गया है , जहाँ  पर आदिवासी

समु दाय के  बच्चे  पढ़ने  आते  हैं ।

यही नहीं, बीना बस्तियों में जाकर ज़रूरतमंद बच्चों को पढ़ाती हैं, लेकिन ऐसे बच्चों को पढ़ाने की प्रेरणा उन्हें कहा से मिली के  सवाल पर बीना कहती
हैं, "एक बार मैंने झुग्गी-झोपड़ी में एक साठ साल की बुज़ुर्ग महिला को बच्चों को पढ़ाते हुए देखा, तब मेरे  मन में इच्छा जगी कि जब ये इस उम्र में देश
का भविष्य बदलने का काम कर सकती हैं तो मैं क्यों नहीं।"

आज बीना न सिर्फ  अपने स्कू ल के  बच्चों को बेहतर शिक्षा दे रहीं हैं, बल्कि झुग्गी-झोपड़ियों में भी जाकर बच्चों को पढ़ाती हैं। जहाँ पर बच्चों के  लिए
स्कू ल की सुविधा नहीं है। बीना का मानना है कि पढ़ना उन बच्चों का भी हक़ है।

बीना के  स्कू ल में आज डिजिटल अटेंडेंस होती है, डिजिटल अटेंडेंस में टीचर
मोबाइल फोन से क्यूआर कोड को स्कै न करते हैं, जिससे बच्चों के  अभिभावकों के
पास मैसेज पहुँ च जाता है। आज स्कू ल में सीसीटीवी कै मरा, कं प्यूटर, टीवी जैसी
सुविधाएँ  भी हैं।

बीना की शिक्षा की इस यात्रा में उनके  पति हमेशा उनके  साथ खड़े रहे और उन्हें
प्रेरित करते रहते हैं। बीना कहती हैं, "मेरी इस सफलता में मेरे  पति का बहुत बड़ा
हाथ रहा है; उन्होंने हर एक प्रयास में समर्थन दिखाते हुए मेरे  स्कू ल में कई
एक्टिविटीज का आयोजन करवाया और ग्रामीण इलाकों में पढ़ाने जाने की मंज़ूरी
दी, वो हमेशा मेरी हर एक समस्या में मेरे  साथ ढाल बनके  खड़े रहे हैं।"

"आखिर में मैं तब सफल होंऊँ गी जब मेरे  बच्चे मुझसे आगे निकल कर एक सफल
मुकाम पर पहुँ च जाएँ । " बीना ने आगे कहा। उनके  इस सफल प्रयासों की वजह से
उन्हें जयपुर में शिक्षक सितारे सम्मान से नवाजा गया है।

ग्रामीण गुरु

सैयद अरीज़ सफवी खुद से कविता की कु छ पंक्तियाँ लिखती हैं, उन्हें सुरों में ढालती हैं और
सरकारी स्कू ल में पढ़ने वाले बच्चों को सुनाती हैं। आज वह वही काम कर रही हैं जो कश्मीर
घाटी में सैकड़ों साल पहले कई गीतकारों ने किया था।

फर्क  बस इतना है कि पुराने संगीतकार लाडी शाह नामक कहानी कहने की इस पारंपरिक
संगीत शैली का इस्तेमाल सामाजिक और राजनीतिक मामलों पर तँज कसने के  लिए किया
करते थे। उनके  गीत हास्य, आलोचना और व्यँग्य से भरे होते थे। वहीं 28 साल की सफवी
गीतों के  जरिए बच्चों के  बीच मानसिक स्वास्थ्य, स्कू ल सुरक्षा और आपदा प्रबँधन के  बारे में
जागरूकता बढ़ा रही हैं।

जम्मू और कश्मीर में लगभग 24,000 सरकारी स्कू ल उस एक कार्यक्रम का हिस्सा बन गए
हैं जहाँ छात्रों को स्कू ल सुरक्षा, आपदा जोखिम प्रबंधन, मानसिक स्वास्थ्य और लिंग
आधारित हिंसा के  बारे में पढ़ाया और जागरूक किया जाता है। और सफवी ने अपनी बात
रखने के  लिए बेहद प्रभावी लाडी शाह शैली का इस्तेमाल करने का फै सला किया।

एक गैर-लाभकारी संस्था ईएलएफए इंटरनेशनल (एजुके शन एं ड लाइवलीहुड फॉर ऑल)
की शुरुआत 2017 में राज्य में 100 प्रतिशत साक्षरता दर के  लक्ष्य के  साथ हुई थी। इस
सँस्था ने स्कू लों में इन संवेदनशील और महत्वपूर्ण मुद्दों के  बारे में जागरूकता बढ़ाने में मदद
करने के  लिए सफवी से सँपर्क  किया।

बच्चों के  लिए लगती हैं आपदाओं
से निपटने की अनोखी क्लास

कश्मीर घाटी के  सरकारी स्कू लों के
बच्चों को अब पता है  आग लगने  या

भू कं प आने  पर क्या और कै से
करना चाहिए। एक गै र-लाभकारी

सँस्था छात्रों को स्कू ल सु रक्षा,
आपदा प्रबँ धन, मानसिक स्वास्थ्य
और लिंग आधारित हिंसा के  प्रति
शिक्षित और जागरूक बनाने  का

काम कर रही है ।

बांदीपोरा जिले के  प्राँग गाँव
में सरकारी मिडिल स्कू ल के
अंग्रेजी शिक्षक मुनीर अहमद
अब एक मास्टर ट्रे नर हैं। 40
वर्षीय शिक्षक अन्य शिक्षकों
को सड़क दुर्घटनाओं , स्कू ल
सुरक्षा, आग दुर्घटनाओं  और
बचाव कार्यों से निपटने के
लिए स्कू ल सुरक्षा कार्यक्रम
सँचालित करने के  लिए
प्रशिक्षित करते हैं। 

ईएलएफए इँटरनेशनल के  सँस्थापक मेहरान खान ने गाँव कनेक्शन को
बताया, "ईएलएफए ने 24,000 से अधिक सरकारी स्कू लों के  साथ
एमओयू पर हस्ताक्षर किए और साल 2020 में यह छात्रों को सुरक्षा के
बारे में शिक्षित करने के  लिए स्कू ल सुरक्षा कार्यक्रम लेकर आया।"

उसी के  एक हिस्से के  तौर पर सफवी को इसमें शामिल किया गया और
तब सफवी ने अपने इस नए सफर में लाडी शाह को अपना हथियार
बनाने का फै सला किया।

सफवी ने गाँव कनेक्शन को
बताया, "मुझे हमेशा से कला में
रुचि रही है, और जब मैंने लाडी
शाह के  बारे में जाना तो मुझे लगा
कि स्कू ल की सुरक्षा और
मानसिक स्वास्थ्य जैसे
समसामयिक मुद्दों पर जागरूकता
बढ़ाने के  लिए इससे बेहतर
तरीका नहीं हो सकता है।" हर
बार वह मानसिक स्वास्थ्य पर
लगभग पाँच से दस पंक्तियां
लिखती हैं और उन्हें बच्चों को
सुनाती हैं।

सफवी ने श्रीनगर महिला कॉलेज
से मनोविज्ञान में स्नातक और
इंदिरा गाँधी राष्ट्री य मुक्त
विश्वविद्यालय (इग्नू) से क्लीनिकल
साइकलॉजी में मास्टर किया है।

श्रीनगर से लगभग 253 किलोमीटर दूर जम्मू के  चन्नी हिम्मत में एक अन्य स्कू ल शिक्षिका भी अपने छात्रों को सुरक्षा के  इन्हीं मुद्दों पर
शिक्षित कर रही हैं। लेकिन उनका तरीका सफवी से थोड़ा अलग और इनोवेटिव है।

45 साल की कमलदीप कौर 2012 से जम्मू के  एक सरकारी उच्चतर माध्यमिक विद्यालय में विज्ञान की शिक्षिका हैं। वह कक्षा 9 और 10
के  छात्रों को पढ़ाती हैं। अप्रैल 2023 से वह अपने छात्रों को आपदा प्रबँधन, लिंग आधारित हिंसा और मानसिक स्वास्थ्य के  बारे में
जानकारी देती आ रही हैं।

कमलदीप ने गाँव कनेक्शन को बताया, “हम जो कार्यशालाएँ  आयोजित कर रहे हैं, वे छात्रों की समस्या सुलझाने की क्षमताओं को
निखार रही हैं; पैनिक होने की बजाय, उन्हें यह सोचने के  लिए प्रोत्साहित किया जा रहा है कि किसी समस्या से कै से निपटा जाए।"

आपदाओं से निपटने के  अनोखे तरीके  से उन्होंने एक दिन अपने छात्रों को भी हैरान कर दिया था। टीचर ने खुश होते हुए बताया “मैंने खेल
के  मैदान के  एक कोने में कु छ सूखी पत्तियों और बेकार कागजों में आग लगा दी, इसके  बाद में अपनी क्लास की तरफ भागी और बच्चों से
कहा कि वे खुद को बचाएँ  क्योंकि स्कू ल में आग लग गई है, बच्चे पैनिक नहीं हुए और बड़े ही व्यवस्थित तरीके  से बाहर गए; यह देखकर
मुझे काफी खुशी हुई।''

नई दिल्ली स्थित गैर-लाभकारी सँस्था ‘सस्टेनेबल एनवायरनमेंट एं ड इकोलॉजिकल डेवलपमेंट सोसाइटी’ (SEEDS) ने हाल ही में अपने
'नवाचार के  माध्यम से जलवायु लचीलापन' अभियान को बढ़ावा देने के  लिए जमीनी स्तर पर काम करने वाले 11 सँगठनों को अपने साथ
जोड़ा है। 'फ्लिप द नोशन' नामक SEEDS ने नई दिल्ली में एक कार्यक्रम में अपना काम प्रदर्शित किया। ईएलएफए इँटरनेशनल इस
परियोजना के  तहत चुने गए 11 इनोवेटर्स में से एक है।

तितली बोली हट बदमाश, हट बदमाश हट बदमाश
मेरा घर है पास घर है पास, तिलती उड़ी उड़ ना सकी.

जब हम कालापीपल प्रखंड के  भानयाखेड़ी गाँव में स्थित प्राथमिक
विद्यालय में पहुँ चे तो खूबसूरत सी आवाज़ में ये गीत कानों को
सुकू न दे रहे थे। जैसे और नज़दीक पहुँ चे तो देखा कि विद्यालय के
शिक्षक चंदर सिंह परमार कक्षा में बच्चों का गोल घेरा बनाकर गीत
के  धुन के  साथ घूम रहे हैं।

सरकारी विद्यालय की कक्षा में इस तरह के  दृश्य शायद कम ही
देखने को मिलते हैं। चंदर सिंह परमार बताते हैं, “गीत गाकर पढ़ाना
तो मेरा रोज़ का काम है। मैं देखता हूँ  कि बच्चे कक्षा में लगातार
बैठकर उबने या सोने लगते हैं तब मैं गीत के  माध्यम से पढ़ाना शुरू
करता हूँ  और फिर पूरी क्लास झूमने लगती है।”

मिलिए  प्राथमिक विद्यालय के  शिक्षक चं दर सिंह परमार से  जिनकी तारीफ बच्चे  ही नहीं उनके  अभिभावक भी करते  हैं । तभी तो
आजकल वो सभी के  चहे ते  बन गए हैं ।

चंदर सिंह परमार शायद इसलिए बच्चों के  सबसे चहेते शिक्षक हैं
क्योंकि उनकी तमाम विशेषताओं में सबसे बड़ी विशेषता है उनका
बेहद संवेदनशील होना। कक्षा 3 के  छात्र सुमित मीना मानसिक
रूप से विक्षिप्त हैं, मगर उनके  साथ भेदभाव ना करके  उनमें सुधार
लाने का पूरा श्रेय भी चंदर सिंह परमार को ही जाता है।

वो बताते हैं, “सुमित की हालत ऐसी थी कि किसी भी सरकारी या
प्राइवेट स्कू ल में उनका नामांकन नहीं लिया जा रहा था, सिर्फ
इसलिए कि वो बाकी बच्चों से अलग है; ये कहा जाता था कि
उसके  साथ रहकर बाकी बच्चे भी वैसे हो जाएँ गे।”

चंदर सिंह ने ना सिर्फ  सुमित का दाखिला अपने विद्यालय में
कराया, बल्कि इस बात को भी सुनिश्चित किया कि कोई भी बच्चा
उसे परेशान ना करे। आज सुमित सभी टीचर्स का फे वरेट स्टूडेंट
हैं।

ग्रामीण गुरु

गीत गाकर बच्चों के  संग झूम-झूमकर 
पढ़ाते हैं मास्टर जी

चंदर बताते हैं, “सुबह उठकर दैनिक क्रियाओं से निवृत्त होने
के  बाद सबसे पहले मैं पाठ योजना को देखता हूँ  कि आज
मुझे क्या पढ़ाना है और ऐसा क्या किया जाए कि बच्चों को
कु छ अलग मिले?”

चंदर ने गीतों के  ज़रिये बच्चों के  बीच समा ही कु छ ऐसा बांधा
है कि बच्चे उनके  स्कू ल पहुँ चने से पहले ही आकर उनका
इंतज़ार करते हैं। वो आगे बताते हैं, “बच्चों को स्कू ल आने में
मज़ा आता है और इसलिए वे तत्तपर रहते हैं; हमें आज तक
किसी बच्चे को घर से बुलाकर नहीं लाना पड़ा। प्रार्थनासभा
के  बाद मिशन अंकु र के  तहत गतिविधि आधारित शिक्षा देने
का काम शुरू होता है।”

चंदर के  गीतों की चर्चा दूर के  गाँवों तक है। आलम यह है कि
इस सत्र में 15 नए बच्चों का नामांकन हुआ है। चंदर बच्चों से
खिलौने बनवाने के  साथ-साथ छोटी-छोटी मिट्टी की गोलियाँ
भी बनवाते हैं ताकि वे मानसिक रूप से परिपक्व बनें।

बच्चों से पढ़ाई करवाने का चंदर का अपना अनोखा अंदाज़
है। वो बताते हैं कि मैं बच्चों को कहता हूँ , “बेटा आपको पढ़ना
नहीं है; मैं आपको पढ़ने के  लिए नहीं बुला रहा हूँ , के वल
गतिविधि खेलने बुला रहा हूँ ।” इस हिसाब से सभी तैयार हो
जाते हैं।

चंदर कहते हैं, “मिशन अंकु र के  आने के  बाद से बच्चे
गतिविधि के  साथ जुड़ गए हैं; बच्चों के  पाठ्यक्रम इसमें पहले
से निर्धारित हैं, पहले एक ही बार में बच्चों को वर्ण सिखाया
जाता था और अब कई महीनों में हम बच्चों को वर्ण सिखाते
हैं, इससे उनकी पकड़ मज़बूत होती है, बच्चे रचन विद्या से
बाहर निकल रहे हैं।”

चंदर यह सुनिश्चित करते हैं कि हर बच्चे को बराबर मौका
मिले। इसलिए वो कक्षा में रोटेशन सिस्टम के  ज़रिये बच्चों को
बिठाते हैं, ताकि आज जो बच्चा आखरी पंक्ति में बैठा है कल
वो पहली पंक्ति में बैठे गा।

विद्यालय में  बच्चे  लगातार आएँ इसकेविद्यालय में  बच्चे  लगातार आएँ इसके

लिए चं दर ने  बच्चों के  बीच यह कहकरलिए चं दर ने  बच्चों के  बीच यह कहकर

चॉकले ट बां टना शु रू किया कि जोचॉकले ट बां टना शु रू किया कि जो

बच्चा रोज़  विद्यालय आएगा उसे बच्चा रोज़  विद्यालय आएगा उसे

चॉकले ट मिले गा और इस तरह से  बच्चे चॉकले ट मिले गा और इस तरह से  बच्चे

नियमित आने  लगे ।नियमित आने  लगे ।



स्कू ल को आकर्ष क बनाने  के  लिए ऐसी पें टिंग कराई कि विद्यालय भवन ट्रेन जै सा दिखने  लगा। बच्चों के  लिए पहले  ट्रे न
का आकर्ष ण काम आता है  और फिर अच्छी पढ़ाई।

ग्रामीण गुरु

ट्रे न के  डिब्बों में चलती है बच्चों कीट्रे न के  डिब्बों में चलती है बच्चों की
स्पेशल क्लासस्पेशल क्लास

वो आगे बताते हैं, "सोशल मीडिया में ऐसे ही एक स्कू ल के  बारे
देखा था, गाँव में बच्चों का इं ट्रेस्ट जगाने के  लिए ऐसा कु छ करना
होता है, जिससे उनका मन लगा रहे।"

हर कमरे बोगी के  तरह बने हुए हैं और उनमें जाने के  लिए
सीढ़ियाँ भी लगी हैं। यहाँ तक की कमरों का नाम एस वन, एस टू
जैसी बोगियों के  नाम पर हैं और आगे इं जन का लुक दिया गया
है। जहाँ पर क्लास के  हिसाब से बच्चे बैठते हैं। क्लास रूम में ट्रेन
की तरह सिटिं ग अरेजमेंट भी किया गया है।

राजकु मार सिंह आगे कहते हैं, "सरकारी स्कू लों से लोग दूर
भागते हैं उन्हें लगता है कि यहाँ पढ़ाई नहीं होती है, बस इसी सोच
को बदलने में हम लगे हैं कि पढ़ाई के  साथ ही यहाँ सारी सुविधाएं
मिलती हैं जो दूसरे स्कू लों में फीस देकर मिलती है। अब लोगों
की सोच बदल रही है।"

विद्यालय प्रबंधन समिति के  सदस्य भी विद्यालय को सहयोग
करते हैं। सहायक अध्यापक कमलेश कु मार गुप्ता बताते हैं, "इसी
साल ये स्कू ल इं ग्लिश मीडियम हुआ है, तो हमारा कं पटीशन भी
बढ़ रहा है; हमने अभिभावकों से कहा कि उन्हें बच्चों के  यूनिफार्म
और किताब को कोई खर्च नहीं लगता है तो एक अतिरिक्त
यूनिफार्म बच्चों के  लिए खरीद सकते हैं, जिससे हम दूसरे स्कू लों
से अलग दिखें।"

हर दिन सुबह बच्चे आते ही ट्रेन के  डिब्बे और बस में अपनी-
अपनी सीट पर बैठ जाते हैं, इसके  बाद दिन भर बच्चों की
क्लास यहीं पर लगती है। आपको लग रहा होगा कि स्कू ल वो
भी ट्रेन और बस में, ले किन ये सच है। इस सरकारी विद्यालय
के  प्रधानाध्यापक ने विद्यालय को ऐसा पेंट कराया है कि
आप भी धोखा खा जाएँ गे।

सोनभद्र जिला मुख्यालय से लगभग 15 किमी. दूर घोरावल
ब्लॉक के  दुरावल खुर्द गाँव में है ये प्राथमिक विद्यालय। यहांँ
के  प्रधानाध्यापक राजकु मार सिंह के  प्रयासों से आज ये
स्कू ल सोनभद्र जिले  ही नहीं पूरे प्रदेश में अपनी अलग
पहचान बना रहा है। राजकु मार सिंह को स्कू ल का
कायाकल्प करने के  लिए शिक्षा विभाग से ज्यादा मदद नहीं
मिली तो अपनी सैलरी से स्कू ल को बदलने की ठानी। 

राजकु मार सिंह बताते हैं, "साल 2012 में जब प्राथमि‍क
विद्यायल में मेरी नियुक्ति हुई तो बहुत कम बच्चे आते थे,
बच्चों का मन पढ़ने में नहीं लगता और अभिभावक खुद भी
अपने बच्चों को नहीं भेजना चाहते थे, ऐसे में बच्चों में स्कू ल
आने और पढ़ाई में इं ट्रेस्ट बढ़ाने के  लिए मैंने स्कू ल को ट्रेन
और बस की तरह बनाने के  बारे में सोचा।"

गाँव कनेक्शन



ग्रामीण गुरु

दुरावल खुर्द के  इस प्राथमिक विद्यालय में हर दिन 45 मिनट की
मॉर्निंग असेम्बली लगती है। इसमें बच्चों को कई सारी गतिविधियां
कराई जाती हैं, जिसमें योग और सामान्य ज्ञान के  बारे में बातया जाता
है। जैसे कि उस दिन देश-दुनिया में  क्या खास हुआ है। 

तीसरी कक्षा में पढ़ने वाली रोशनी अब इंग्लिश में अपना परिचय देने
लगी हैं और बड़े होकर डॉक्टर बनना चाहती हैं। वो बताती हैं, "पहले मैं
दूसरे स्कू ल में पढ़ती थी इस बार पापा ने यहाँ पर नाम लिखा दिया है,  
मेरे  साथ कई लोगों का नाम इस बार यहाँ लिखा दिया गया है।”

इंग्लिश मीडियम होने के  बाद यहाँ पर अध्यापकों की संख्या बढ़ी है। अब
स्कू ल मे कोई भी जरूरत होती है, बजट का इंतजार नहीं करते हैं। महीने
में सभी अपनी एक-एक दिन की सैलरी दे देते हैं। सहायक अध्यापक
कमलेश कु मार गुप्ता बताते हैं, "हालही में सभी के  सहयोग से स्कू ल में
बैंड, स्पीकर, माइक जैसे सामान आए हैं।"

'जब दवात के  लिए पानी लाने गई डूबती
छात्रा को बचाने के  लिए तालाब में कू द गई'

76 साल की रिटायर्ड शिक्षिका76 साल की रिटायर्ड शिक्षिका
सत्यभामा दे वी साल 1974 का किस्सासत्यभामा दे वी साल 1974 का किस्सा

बता रही हैं , जब सीतापु र जिले  केबता रही हैं , जब सीतापु र जिले  के
कठिघरा गाँ व के  प्राथमिक विद्यालय में कठिघरा गाँ व के  प्राथमिक विद्यालय में
उनकी नई-नई नियु क्ति हु ई थी, तबउनकी नई-नई नियु क्ति हु ई थी, तब
एक बच्ची को डूबने  से  बचाने  के  लिएएक बच्ची को डूबने  से  बचाने  के  लिए

तालाब में  कू द गईं थीं। साल 2013 में  वोतालाब में  कू द गईं थीं। साल 2013 में  वो
रिटायर तो हो गईं ले किन उनका ये रिटायर तो हो गईं ले किन उनका ये
किस्सा जब भी कोई सु नता है  तारीफकिस्सा जब भी कोई सु नता है  तारीफ

किए बिना नहीं रह पाता है ।किए बिना नहीं रह पाता है ।

मुझे वह दिन आज भी वैसे ही याद है। साल था सन 1974। मेरी
नियुक्ति के  दो साल हुए थे। मेरी उम्र बीस साल की रही होगी उस
समय। कठिघरा गाँव में मेरी तीसरी पोस्टिंग हुई थी। मेरे  स्टॉफ में
हम पांच शिक्षिका तैनात थीं। वहां के  प्राइमरी स्कू ल के  सामने और
पीछे तालाब हुआ करता था।

स्कू ल के  बच्चे अध्यापकों से आंख बचाकर उन तालाबों से अक्सर
अपनी दवात में पानी भर लाते थे। वह सामने वाले तालाब के  बजाय
पीछे वाले तालाब का चुनाव करते थे ताकि शिक्षक जान ना सकें ।
सेठा की कलम से बच्चे लकड़ी की पाटी पर लिखते थे। दवात में
पानी और खड़िया घोलकर रखा जाता था।

मैं जब नई नई स्कू ल पहुँ ची तो बच्चों पर निगाह तेज कर दी। एक
दिन इंटरवल का समय था। मैं परीक्षा की कॉपी चेक कर रही थी।
मेरी ऊं गलियों में कलम फं सी थी और मैं कॉपी पर टिक लगाने जा
रही थी कि दो बच्चे डरे सहमें से कक्षा में घुसे।

 दोनों एक दूसरे से कान में बातें करने लगे। मैं तिरछी निगाह से दोनों
छात्रों को सुनने और समझने की कोशिश कर रही थी।

उन्हें ऐसा लगा जैसे मैं उन्हे सुन या देख नहीं रही हूँ । एक ने उससे हल्की
आवाज में पूछा क्या डूब गई। दूसरे ने हाँ में सिर हिला दिया। मैं अचानक
भाग खड़ी हुई मेरे  ऊपर रखी कॉपियाँ दूर तक बिखरती चली गई। मेरे
हाथ में दबा पेन दबा ही रह गया। मैं भाग कर स्कू ल के  सामने वाले
तालाब को तेजी से देखने के  बाद स्कू ल के  पीछे  वाले तालाब पहुँ ची।

मुझे वहाँ बच्चे के  पैर के  फिसले हुए निशान दिखाई दिए। मैं उसमें कू द
गई। मेरी और साथी मेरे  पीछे  दौड़ कर आ गई किसी को कु छ समझ में
नहीं आ रहा था। वह चिल्लाई क्या हुआ। 

इधर मैं तालाब में कू द तो गई लेकिन वह पास से ही गहरा होना शुरू हो
चुका था शायद उसके  किनारे से काफी मिट्टी निकाली गई होगी। लोगों
के  घर कच्चे होते थे इसलिए लोग उन तालाबों से मिट्टी निकाल कर घर
में प्रयोग करते थे। मुझे एक बच्ची नीचे बैठती मालूम हुई।

मैंने झट उसे हाथों में उठाकर बाहर की ओर बढ़ी। मैंने पूरी
ताकत से उसे बाहर की तरफ ले जाने की कोशिश की। मैं खुद
भी अंदर की तरफ फिसल रही थी। लेकिन जैसे तैसे उसे बाहर
फे क कर निकलने में कामयाब हो गई। मैंने अपने हाथ में उसे
फिर उठाया। मेरे  हाथ में बच्ची देखकर वहाँ मौजूद सभी लोग
सन्न रह गए थे। शोर काफी तेज हो चुका था। गाँव के  लोग
दौड़कर आना शुरू हो गए।

डूब रही बच्ची मेरे  स्कू ल के  कक्षा एक की छात्रा थी। बच्ची को
होश आ गया। मैंने बहुत प्यार से पूछा कहाँ गई थी? उसने
जवाब दिया मामा के  घर जा रही थी। इतने में उसका पिता भी
आ पहुँ चे । वह अपने पिता की एकलौती बेटी थी। मैंने उस
बच्ची को मनोबल देने के  लिए उसके  सर पर हाथ फे रा और
फिर उसे हल्की सी मुस्कान के  साथ ऐसे देखा जैसे कु छ भी ना
हुआ हो। वहाँ लोग मेरी तारीफ कर रहे थे बहुत लोग पुरस्कार
देने की बात कहने लगे।

मैंने बच्ची को गले लगाया और लोगों से कहा मेरे  लिए मेरा
सच्चा पुरस्कार यहीं है। मेरी छात्रा बच गई थी इससे बड़ा
पुरस्कार एक शिक्षक के  लिए नहीं हो सकता। मैंने पुरस्कार की
बात नकारते हुए खुद को सम्हालने की कोशिश की। वजह यह
थी इसके  बाद मैं भीड़ से खुद को घिरा पा रही थी। मेरे  कपड़े
पूरी तरीके  से भीगे और मिट्टी में सने थे। स्कू ल में तैनात काकी
फौरन पड़ोस से मेरे  लिए साफ पानी भर लायीं। पड़ोस की
महिला मेरे  लिए सूखे कपड़े लेकर आ गई। स्कू ल के  एक कमरे
में मैंने नहाया और दूसरे कपड़े पहने।

मैं जब घर पहुँ ची तो मेरे  पिता ने मेरे  कपड़े देखकर पूछा कि यह
कपड़े कै से बदल गए। पूरी घटना सुनने के  बाद वह दुखी होकर
बोले अगर तुम्हें कु छ हो जाता तब।

मेरे  पिता उसी समय मेरी शादी तय कर चुके  थे। वह मुझे बहुत
प्यार करते थे। मैंने उन्हें जवाब दिया जैसे मैं आपकी संतान हूँ
वैसे ही मुझे मेरे  स्कू ल के  सभी बच्चों से प्यार है। इसके  बाद
उन्होने मेरी पीठ थपथपाई और फिर कु छ ना कहा। मेरे  पिता
द्वितीय विश्वयुद्ध योद्धा थे। मेरे  एक बड़े भाई ने पाकिस्तान से
1971 के  करीब युद्ध किया था।

 उस दौरान मेरी फीस भरने के  लिए उन्होने लकड़ी बेची थी और
तब फीस का इंतजाम हो सका था। उनके  हाथ के  वह छाले
मुझे हमेशा प्रेरणा देते रहे। मैंने ट्रे निं ग पूरी की और फिर
अध्यापिका बन गई। मैंने राजकीय कन्या दीक्षा विद्यालय
लखीमपुर खीरी से ट्रे निं ग की थी।

मुझे अपनी बीटीसी की ट्रे निं ग के  दिन भी याद हैं जब मेरे  गाँव
से कु छ किलोमीटर दूर मुझे पैदल चलना होता था। छात्रावास
जाते समय मुझे अपने सर के  ऊपर बक्सा रखकर कई
किलोमीटर पैदल आना जाना पड़ता था। मेरे  एक बड़े भाई एक
बार मेरी फीस भरने के  लिए लखीमपुर के  ट्रे निं ग सेंटर में गए
थे।

मैं अक्सर इंटरवल में स्कू ली काम पूरा करती थी। और कौन
बच्चा कहाँ जा रहा है इसका पूरा ध्यान रखती थी। मेरी अन्य
साथी टीचर भी बहुत अच्छी थीं। हर दिन स्कू ल बंद होते समय
मैं एक एक कमरा ठीक ठीक चेक करती थी कि कहीं कोई
बच्चा इसमें सो तो नहीं गया उसके  बाद कमरे बंद करती थी।
मुझे इस बात का कोई फर्क  नहीं था कि मैं सबसे लेट में घर
पहुँ च पाऊं गी।

मेरी एक और आदत थी कि मैं कभी स्कू ल खाना लेकर नहीं
गई। उसकी वजह थी कि मैं हमेशा सोचती थी कि उन छोटे
छोटे बच्चों के  सामने मैं अके ले भोजन कै से कर सकती हूँ । कई
बार सुबह मैं जल्दी के  चक्कर में घर से भी खाकर नहीं जाती
थी। बहुत बार देर होने की नौबत आ जाती थी फिर ऐसे में खुद
का भोजन ना करके  कु छ समय बचा लेती थी।

शादी के  बाद छोटे छोटे बच्चे भूखे ना रहे इसलिए हर हाल में
खाना सुबह बना लेती थी, लेकिन फिर उन्हें खिलाने में देर लग
जाती और अन्त में मैं फिर भूखे ही स्कू ल भागती। मैंने कई बार
लौट कर ही खाना खाया। घर पर पशु थे उनका भी काम देखना
पड़ता था। जो मेरे  सहारे थे मेरे  पशु मेरे  बच्चे और मेरा घर मेरे
लिए उनकी भूख प्यास पहले थी और मैं उनके  लिए हमेशा
अपने कर्तव्य को देखते हुए सजग रहती थी। 2013 में मैं
रिटायर हो गई। 

